He ngohe aromatawai ā-roto Pūtaiao 3.4B v1 mō te Paerewa Paetae 91821
TĀ TE KAIAKO WHĀRANGI

Ngohe Aromatawai: Whāia te pae tawhiti
Paerewa Paetae Pūtaiao 91821: Te tātari i ngā matatika e pā ana ki te mahi a te tangata i te ātea
Aronga: Pūtaiao 3.4B v1
Whiwhinga: 4

Te Horopaki
I te ngohe nei ka whakarite koe i te tuhinga takitaki whakaaro e torotoro ana i ngā matatika me ngā huarahi e uru atu ai a ngāi Māori ki roto i ngā mahi tāwhaiwhai ātea. Ka mārohirohi hoki koe i ngā tikanga e honohono ai ngā huatau pūtaiao me te mātauranga Māori e pā ana ki a Ranginui me ngā ao o tua atu.
Ka rangahau koe i ngā mahi poapoa – kāhore rānei – a te kāwanatanga i ngā whakaaro o ngāi Māori hei whakariterite i te kawa pūtaiao o te motu me ngā ture me ngā kaupapa here ka puta ake i reira.
Ka rangahau hoki koe i ngā hua me ngā mātāpono matatika o te tāwhaiwhai ātea. Ka tautohutohu koe i ngā hunga kei te kōkiri me te aroturuki i te kaupapa nei, me te tohatoha hoki i ngā huarahi, i ngā hua ka puta ake. 
Ka aromatawaingia te tuhinga takitaki whakaaro i runga anō i tōu kaha ki te āta rangahau, ki te āta whakatairite i ngā take e pā ana ki ngā whāinga pūtaiao o te tāwhaiwhai ātea me te urunga atu o ngāi Māori. Ka aromatawaingia hoki tōu kaha ki te āta tātari i ngā kitenga rangahau me te mātauranga Māori hei parahau i ōu ake whakaaro.

Hei Mahi
1. Ka rangahau koe i te poapoa a te kāwanatanga i ngā whakaaro Ngāi Māori hei whakariterite i te kawa pūtaiao o te motu. Ka āta aro ki te tāwhaiwhai ātea.
2. Ka torotoro koe i ngā mātāpono matatika o te tāwhaiwhai ātea me te tautohutohu i ngā tāngata kei te whakariterite, kei te aroturuki, kei te whakatau i ngā hua ka taea.
3. Ka rangahau koe i te mātauranga Māori e pā ana ki a Ranginui me ngā ao o tua atu hei whakariterite i te pānga atu o te tāwhaiwhai ātea. Ka āta whakaaro mehemea ka waiho ngā tikanga Māori ki tahaki kia whai atu ai i te tāwhaiwhai ātea.
4. Ka torotoro hoki i ngā whakaaro, i ngā hiahia o ngāi Māori kia uru atu ki roto i ngā mahi tāwhaiwhai ātea. Me torotoro hoki i ngā āwangawanga ina whai atu.
5. Kōtuituihia aua kōrero kia takoto mai hei pūrongo.
6. Whakarārangihia ngā puna kōrero i torona rā e koe. Whakamihia hoki te hunga i whakauru atu.
Kei wareware, me whakariterite e koutou ko te ranga te roanga o te wā e tutuki ai ngā mahi katoa!

Hei Rauemi
https://www.kiwispace.org.nz/ 
https://www.stuff.co.nz/.../Most-Kiwis-don-t-know-New-Zealand-has-its-own-space-a.. 
https://www.stuff.co.nz/.../visiting-world-renowned-scientist-space-travel-isnt-just-for-... 
https://www.govt.nz/browse/engaging-with-government/consultations-have-your-say/ 
https://www.dia.govt.nz/Engagement-and-consultation 
https://www.beehive.govt.nz/release/repeal-foreshore-and-seabed-act-announced 
https://www.parliament.nz/...NZ/.../77ab93ed8c13576352a601aecc18a7beb716d80d 
https://en.wikipedia.org/wiki/New_Zealand_foreshore_and_seabed_controv... 
https://www.tinggly.com/journal/10-amazing-facts-about-space-exploration/ 
https://www.nationalgeographic.com/.../space/space-exploration/future-spaceflight/ 

